
Erreminta kit

Erreminta kit
hau…
Euskadi Lagunkoia

proiektuaren esparruan
diseinatu da, sareko udalerriei

2024ko erronkan,
«Bakardade egoerei aurre

egitea» goiburukoan, aurrera
egiten laguntzeko. 

#BakardadeaErronkaLagunkoia24 



Kit hau erabili ahal
izango duzu…
Kit hau erabili ahal
izango duzu…
Euskadi Lagunkoia sareari atxikitako udalerrietan bakardadeen
inguruko askotariko ekintzak martxan jartzeko pentsatuta dago kit
hau.

GOGOAN IZAN:

Ekintza hauek proposamenak besterik ez direla, eta udalerri bakoitzak
bere behar, aukera, inguruabar, espazio eta interesetara molda ditzake
jarduerak.

#BakardadeaErronkaLagunkoia24 



Esku hartzeaEsku hartzea
Ekintza multzo honek pertsonek jasaten dituzten bakardade
egoerak hobetzera bideratutako ekintza guztiak jasotzen ditu. 

Ez dago bakarrik sentitzen diren pertsona guztiekin funtzionatzen
duen errezeta bakar bat; hainbat motatako laguntzak, formatuak
eta uneak konbinatu behar dira esku hartzeko, ekintzen xede
diren pertsonak eta horien beharrak aintzat hartuta.



Tabu diren gaiei edo, askotariko arrazoiak direla eta (konnotazio negatiboak,
pribatutasuna eta abar) ukatu ohi ditugun terminoetan hitz egiteak gai
horiekiko kontzientzia areagotzeko edo gizartean zein gure barruan duten
presentzia naturalizatzeko aukera ematen digu. 

Batzuetan, ezinegona sorrarazten digun esperientzia bati buruz —bakardadeei
buruz, adibidez— hitz egiten dugunean hobeto sentitzen gara.

Proposamena bakardadeei buruz hitz egiteko gune seguru eta errespetuzkoak
eskaintzea da, aurretik ezarritako helbururik gabe eta ondoriorik ateratzeko
beharrik gabe. Besterik gabe, espazio publikoetan bakardadeaz hitz egitea eta
azken garai honetan gorenean dagoen gai horren inguruan egoki deritzogun
guztia esatea.

Zergatik?Zergatik?

Proposamena espazio publiko batean biltzeko herritar guztiei dei irekia egitea da, bakardadeei
buruz hitz egiteko eta, bitartean, kafe bat elkarrekin hartzeko.

Solasaldi hauek espazio publikoetan antolatzeko proposamenaren arrazoien artean  
bakardadeak ikusgarriago egitea eta, informazioa zein gogoeta horiek iristen zailenak diren
pertsonei helaraztean daude oinarrituta.

Horrez gain, beste helburu osagarri batzuk ere badaude:

Alde batetik, elkarrizketa jende guztiari ireki ahal diogu, eta pertsona desberdinen
gogoetak, iritziak eta esperientziak jaso ditzazkegu, haien sexua, adina, arraza edo interes
pertsonalak edozein direla ere.
Beste batetik, espazio pribatuetan baino logistika txikiagoa behar dugu espazio
publikoetan. Kafea (edo beste edozein edari) eginda ateratzen digute, ez dugu materialik
behar edo espazioen aurretiko erreserbarik behar. 

Nola erabiltzen da?Nola erabiltzen da?

Saioek ez dute ordubeteko edo ordu eta erdiko iraupena gainditu behar, eta parte
hartzaile guztien denbora, egoera eta erabakiak errespetatu beharko lirateke. 

Funtsezkoa da errespetuzko giroa sortzea!
Batzuek gehiago hitz egin nahi izango dute, eta beste batzuek nahiago izango dute
gainerakoek komentatutakoa entzun. Zerbait esan nahi duena libre, seguru eta
errespetatuta sentitzea da garrantzitsuena.

Hasiera batean, hilean saio bat egitea proposatzen da. Edonola ere, udalerri
bakoitzeko parte hartzaileek eta proposamena martxan jartzen dutenek erabakiko
dute zenbat saio eta zer maiztasunekin egin. 

Nola erabiltzen da?Nola erabiltzen da?

Saioaren deialdia egin. 
Zehaztu eguna, ordua eta lekua. 

Informazioa nola zabaldu erabaki. 
Ahoz aho. 
Kartelen bidez. 
Elkarteen bitartez bideratutako WhatsAppeko edo posta elektronikoko
mezuen bidez. 
Bestelako komunikazio kanalen bidez.

Bakardadeen inguruko zer gairi buruz hitz egin nahi dugun erabaki. 
12 gai proposatzen ditugu, urteko hilabete bakoitzerako bat. 

Zer behar da?Zer behar da?

Bakardadeen inguruan zeri buruz hitz egin nahi dugun erabaki

Bakardadeak bizipen pertsonaletan.

Bakardadeak literaturan.

Bakardadeak zineman.

Bakardadeak eta beldurrak.

Bakardadeak familian.

Bakardadeak eta lagunak.

Bakarrik nago nik erabaki dudalako.

Ez nuke bakardadean egon nahi, baina bizitza…

Nahiz eta inguruan jende asko dudan
arren, bakarrik sentitzen naiz.

Bakarrik nago ala bakardadea sentitzen ari naiz?

Bakardadeak gazteen artean.

Bakardadeak ikuspegi asko dituen
fenomeno global gisa.

Proposatutako 12 gaiakProposatutako 12 gaiak

